Konprann kat
Inondasyon zon ou

Pou idantifye risk inondasyon yon kominote, Ajans Federal pou
Jesyon ljans (FEMA) mennen etid peryodik, pandan li ap kolekte
enfomasyon sou ekoulman dlo nan kanal ak kouran dlo, nan gwo
vag tanpét, nan analiz idwolojik/idwolik, ak nan lapli ak apantaj
topografik. FEMA itilize done sa yo pou li kreye kat danje inondasyon
yo - Kat Dijital To Asirans Kont Inondasyon yo (DFIRM) ki dekri
diferan zon risk inondasyon kominote ou. FEMA gentan pibliye
yon nouvo Kat Preliming, ki aktyalize dives deziyasyon zon
inondasyon pou Konte Miami-Dade. Pou plis enfomasyon sou kat
aktyel ak kat preliminé zon inondasyon yo, vizite sit enténet nou
an miamidade.gov/environment/flood-maps.asp. Piba laa w ap
jwenn definisyon pou tout deziyasyon zon inondasyon ki paret
nan DFIRM aktyél Konte Miami-Dade yo ak Kat Preliminé yo.

X ZON A (san nimewo) (Gwo Danje Inondasyon) Poutét

pa gen analiz detaye ki fet pou zon sa yo, yo pa montre
pwofonde ni woté inondasyon debaz yo nan zon sa yo. Gen
omwen yon chans inondasyon sou kat pandan yon ipotek
301lane. Asirans kontinondasyon obligatwa tou.

X ZON AE (Danje Inondasyon ant Modere ak Gwo) Se zon tarif
asirans kont inondasyon ki koresponn a inondasyon ki pi pwofon
pase twa pye. Acha asirans kont inondasyon an obligatwa.

X ZON AH (Danje Inondasyon ant Modere ak Gwo) Se zon
tarif asirans kontinondasyon ki koresponn a zon inondasyon
ki pa pwofon avek pwofonde mwayen ant youn ak twa

pye. Acha asirans kontinondasyon an obligatwa.

X ZON AO (Zon Dlo Sipéfisyel) Se zon ki gen 1% oswa plis chans
pou inondasyon ki pa pwofon, anjeneral dlo sipefisyel, avek yon
pwofonde mwayen ki gen 1a 3 pye. Zon sa yo gen 26% chans
pou yo gen inondasyon pandan dire yon ipotek 30 ane. Yo montre
pwofonde an mwayen inondasyon yo apati analiz detaye nan
z0n sa yo. Li obligatwa pou moun achte asirans inondasyon.

X ZON D Zon ki gen danje inondasyon posib men ki pa detémine.

Pa gen analiz danje inondasyon ki fét. Tarif asirans kont inondasyon
yo an fonksyon ensétitid danje inondasyon an. Nan Konte Miami-
Dade, pifo zon sa yo tonbe nan Pak Nasyonal Everglades a.

X ZON VE (Gwo Danije Inondasyon) Se zon tarif asirans kont
inondasyon ki koresponn a zon kotye ki gen danje anplis ki asosye
avek vag tanpet. Gen omwen yon chans inondasyon sou kat
pandan yon ipotek 30 lane. Asirans kont inondasyon obligatwa.

Nan zon ki gen danje ant modere ak ba yo, chans inondasyon an
redwi men li pa konpletman absan. Zon sa yo soumet plis pase
20 pousan deklarasyon NFIP yo epi yo resevwa yon tye nan tout
asistans pou dezas inondasyon an. Asirans kont inondasyon

pa yon kondisyon federal nan zon ant modere ak ba yo, men i

rekomande pou tout mét pwopriyete yo ak lokate yo. Yo montre yo
sou katinondasyon yo kom zon ki make avék Iét X (oswa yon X gri).

Sik Dlo a

Presipitasyon yo tonbe soti nan nyaj yo sou late sou fom lapli,
lanej oswa glas. Yon mwayen 52 pous lapli tonbe sou Sid Florida
chak ane. Ekseé dlo a, ki rele twoplen, koule soti sou té a al nan
etan yo, lak yo, oswa kannal yo. Nan Sid Florida, dlo a koulé

nan té mouye yo, marekaj yo oswa estye yo tou ak nan Oseyan
Atlantik la oswa nan Golf Meksik la.

Gen dlo lapli ki swente dousman, oswa enfiltre, nan sol la pou
rechaje, oswa replen, kouch sab, gravye oswa woch ki anba te
a. Kouch sayo, ki rele nap souteren, kenbe dlo. Nan Sid Florida,

Te Mouye se Zanm

Eske ou konnen dlo kapli se yon pati enpotan nan
ekoloji Sid Florida? Dlo lapli a koule nan plenn
inondasyon yo tankou Everglades ak bann te
mouye nou yo, filtre nan zon sa yo, epi finalman
rete konseve anba té a. Dlo ki anba té a se sél sous
dlo potab ak dlo ki sévi nan kay nan Sid Florida.

Li enpotan pou nou pwoteje ak kenbe zon drenaj
sa yo; kalite dlo potab nou an depann de sa!

yo fouye pwi nan séten nap souteren pou ponpe soti dlo ki
nesese pou moun, biznis, ak fém yo. Dlo a kapab koule nan
nap souteren yo tou pou replen lak yo ak rivye yo epi pafwa
debode soti nan té a sou fom sous.

Soley la chofe sifas laté a, sa ki lakoz dlo a tounen vape le

li evapore. Plant yo libere dlo gras a transpirasyon. Mete
ansanm, tout dlo ki monte nan le a rele evapotranspirasyon.
Vape cho a kontinye monte jiskaske li rive nan |é fretla; li
kondanse an ti gout tou piti oswa kristal glas, sa ki fome nyaj.

Tout bagay konekte!

Pou garanti se lapli selman ki antre nan
sistem egou a, jete fatra ak debri jaden
komsadwa. Li ILEGAL pou w jete oswa
devese kwakseswa nan rivye yo, kannal
yo, lak yo, bé yo oswa nan nenpaot ki dlo ki
nan Konte Miami-Dade. Selon lalwa, anyen
apa dlo lapli pa gen dwa devése nan twou
egou yo. Si ou temwen y ap lage nenpot ki
likid oswa materyél nan twou egou oswa nan
dlo Konte a, tanpri rele Liy Telefonik Ed nan
Ka ljans Anviwonmantal la (Environmental
Emergency Hot-Line) nan 305-372-6955,
oswa Pwogram Kont Krim (Crime Stoppers)
Miami-Dade la nan 305-471-TIPS (8477).

Ou gen kesyon sou
kat inondasyon yo?

Rele Liy Telefonik Ed sou Zon Inondasyon (Flood Zone Hot Line)
Konte Miami-Dade la nan 305-372-6466, de Lendi a Vandredi, ant
8a.m.ak5p.m.

Rele Sant Asistans sou Kat FEMA a (FEMA Map Assistance
Center) nan 1-877-FEMA MAP (1-877-336-2627), de Lendi a
Vandredi, ant 8 a.m. ak 6:30 p.m., pou enfomasyon ak asistans
sou kijan pou w jwenn kat inondasyon.

Ou kapab gade kat yo anliy tou nan gisweb.miamidade.gov/floodzone.
Pou gade kopi enprime kat yo, tanpri al nan adres sila yo:

RER Miami-Dade, RER Miami-Dade, RER Miami-Dade,
Divisyon Jesyon Dlo  Biwo Egzamen Plan  Biwo Egzamen Plan
(Water Management  Anviwonmantal Anviwonmantal

Division) Anbalavil (Downtown WestDade

701 NW 1 Court, Environmental Plan (Environmental Plan
Suite 500 Review Office) Review Office)
Miami, FL 33136 701 NW 1 Court, 11805 SW 26 Street
305-372-6529 Suite 200 Miami, FL 33175

Miami, FL 33136 786-315-2800

305-372-6899

Ou gen kesyon sou
asirans kont inondasyon?

Al sou floedsmart.gov oswa pale avek ajan asirans ou a.
Pou enfomasyon sou kouveti ak tarif rele 1-800-427-4661.

Pou jwenn yon kopi bwaochi sa an kreyol oubyen nan
foma aksesib, rele 305-372-6466 oubyen let elektwonik
Ana.Jiron@miamidade.gov.

For a copy of this publication in an accessible format,
please call 305-372-6466 or send an e-mail to
Ana.Jiron@miamidade.gov.

Para obtener una copia de este folleto en espafiol o en
formato accessible, llame al 305-372-6466 o envie un
correo electrénico a Ana.Jiron@miamidade.gov.

Pou w mande materyel nan foma aksesib, entepret lang siy, ak/oswa
nenpot aranjman pou w patisipe nan kelkeswa pwogram oswa reyinyon
Konte a patwone, tanpri kontakte Alain Donderiz nan 305-372-6779 oswa
alain.donderiz@miamidade.gov senk jou davans pou komanse demann ou
an. Itilizate TTY yo ka rele tou 711 (Sevis Rele Florid.)

KONTE MIAMI-DADE
RESOUS REGLEMANTE AK EKONOMIK

Grad Konte Miami-Dade pase a
Klas 3 nan Sistem Evalyasyon
Kominoteé a (CRS). Nouvo klasman
an pral fé gen yon diskont 35%
sou prim asirans kont inondasyon
pou rezidan ak biznis nan zon ki
pa enkopore yo. Tanprirele Liy
Direk Zon Inondasyon an nan
305-372-6466 oswa vizite sit
enténet nou an nan miamidade.gov/
environment/floodprotection.asp,
pou plis enfomasyon.




Kisa ki lakoz inondasyon?

Poutet Konte Miami-Dade sitiye nan yon zon jeyografik san
parey, li ekspoze anpil a inondasyon lé gen gwo lapli ak mare
tanpet. Konte a antoure avék gwo mas dlo, Oseyan Atlantik la, Be
Biscayne, ak anpil rivyg, lak ak kannal. Konte Miami-Dade sitiye
toupre nivo lanme a epi sous dlo souteren li an egzakteman anba
sifas te a. Donk, pafwa dlo gwo lapli yo pa gen ankenn kote pou yo
ale, sa ki lakoz inondasyon detanzantan nan séten zon Konte a.

Cheche konnen danje
Inondasyon ou Yo

Si ou pa fin seten ki kote pwopriyete w lan ye sou kat la, tanpri
rele Sant Kontak 311 (311 Contact Center) Konte Miami-Dade la
oswa Liy Telefonik Ed sou Zon Inondasyon an nan 305-372-6466
epiy ap konfime deziyasyon zon inondasyon egzak ou an.

Ou kapab jwenn zon inondasyon pwopriyete w lan tou, sou sit
web gisweb.miamidade.gov/floodzone.

Ou kapab al sou Sit Web Sant Sevis sou Kat FEMA a (FEMA Map
Service Center) tou pou telechaje yon kopi kat yo nan msc.fema.gov.

Seksyon Sevis Piblik Dlo Lapli a (Stormwater Utility) ofri asistans
pou pwoteksyon kontinondasyon tou pou sitwayen yo, sou fom
vizit lokal ak konsey sou kijan pou w pwoteje pwopriyete w lan
kontinondasyon. Tanpri rele Sant Kontak 311 Konte Miami-Dade
la oswa 305-372-6688 pou rapote inondasyon anomal nan zon ou
an ak pou mande yon vizit sou pwopriyete w lan.

Lot enfomasyon sou plen
Inondasyon

Liy telefonik éd la bay |6t enfomasyon sou danje inondasyon ou
tou, tankou ki kote zon kotye ki gen gwo danje yo ye, pwofondé
inondasyon yo nan pwopriyete w la, kat inondasyon istorik,

nouvo kat zon ki gen tandans inonde, rég espesyal pou bati nan

plén inondasyon an, ak danje pou vin viktim nivo lanme a nan lavni.

Pou enfomasyon sou zon pwoteksyon lanati yo, ak lot zon pwoteje
yo, al sou zouti Konsiderasyon sou Anviwonman nou an nan
miamidade.gov/environment/environmental-gis.asp

oswa rele Liy Ed sou Zon Inondasyon an.

Jwenn yon Setifika Altitid

Le ou fin detemine kay ou an nan yon zon inondasyon, yon
Setifika Altitid kapab di ou a ki wote kay ou an te bati pa rapo
a zon inondasyon sa a. Sétifika sa yo obligatwa pou tout nouvo
konstriksyon, epitou pou pwoje konstriksyon ki gen ladan yo
gwo amelyorasyon nan estrikti. Yon Setifika Altitid se yon
dokiman enpotan tout mét kay ta dwe genyen, epi nan ka dezas,
| ap demontre otorite Konte a kay ou nan altitid oswa pi wo
altitid yo egzije a. Si Setifika a montre kay ou an pi ba pase
altitid yo egzije a, alos sa yo rele “rég 50% an” ap aplike pou
kay ou a. Rég sa a vle di si kay ou an nan yon zon inondasyon
epi lidonmaje ak/oswa amelyore pou yon montan ki pi gran
pase 50% valé li sou mache a, y ap oblije monte li pou respekte
kondisyon altitid ki genyen kounye a. Konte Miami-Dade
kenbe dosye Sétifika sa yo depi Konte a te komanse patisipe
nan Sistem Klasman Kominote a (Community Rating System,
CRS). Pou plis enfomasyon sou rég 50% an oswa Sétifika
Altitid yo, tanpri rele Sant Kontak 311 Konte Miami-Dade la
oswa Liy Ed sou Zon Inondasyon an nan 305-372-6466.

Asire Kay Ou

Asirans kont inondasyon obligatwa pou tout ipotek ki gen
garanti federal nan yon Zon Risk Espesyal Inondasyon. TANPRI
REMAKE: |é w ap achte asirans kont inondasyon, kontra a pa
antre an vige ke 30 jou apré acha a. Tanpri vizite floodsmart.gov
pou denye enfomasyon sou prim asirans kontinondasyon epi pou
w lokalize yon ajan asirans kont inondasyon nan zon ou.

Gras a klasman Konte Miami-Dade nan kad Sistem Klasman
Kominote Pwogram Nasyonal Asirans Kont Inondasyon an
(NFIP), moun ki gen kontra asirans nan Konte Miami-Dade
benefisye yon diskont 35% sou prim yo peye pou asirans
kontinondasyon.

Pwoteje Lakay Ou

Gen bagay ou kapab fé pou minimize oswa elimine donmaj

nan pwopriyete w lan anvan yon inondasyon. Nivle pwopriyete
w lan, mete aparey elektrik yo pi wo epi pwoteje yo, mete tout
enstalasyon elektrik ba yo sou sikwi elektrik separe, epi sévi avek
materyél ki reziste a inondasyon sou sifas eksterye yo se kek jan
ou kapab ede tét ou. Nan sitiyasyon ijans, sak sab kapab sévi pou
pwoteje estrikti yo kont dlo inondasyon, epi [é ou mete meb yo ak
bagay enpotan yo pi wo oswa ou kouvri yo sa kapab ede minimize
donmaj.

Modenizasyon Lakay Ou

Tout konstriksyon nan Konte Miami-Dade dwe gen pemi
konstriksyon anvan konstriksyon an komanse. \W ap jwenn
pemi konstriksyon yo lé yo fin apwouve plan konstriksyon
ou te soumet yo. Yon pati enpotan nan pwosedi egzamen
an se kondisyon pou estrikti yo bati wo ase ak yon jan k ap
pwoteje yo komsadwa kont donmaj inondasyon. Siw ap
planifye agrandi kay ou, bati yon nouvo kay, oswa fé nenpot
ki lot tip konstriksyon, rele Depatman Resous Reglemante
ak Ekonomik (Department of Regulatory and Economic
Resources, RER) Konte Miami-Dade la nan 786-315-2000
pou enfomasyon sou kijan pou ou jwenn pemi ki nesese
yo. Si ou we konstriksyon k ap fet nan Konte Miami-Dade
san pemi apwopriye yo, tanpri rele Sant Kontak 311 Konte
Miami-Dade la oswa Biwo Aplikasyon Kod la (Code
Enforcement Office) nan 786-315-2424 pou rapote li. Pou
jwenn enfomasyon sou kijan pou ou chwazi yon founisé
sevis pou ranje lakay ou apre inondasyon oswa |0t dezas
natirel, oswa pou fe rechéch pou konnen si gen yon plent
ki pote kont yon founise sevis k ap travay nan Konte
Miami-Dade, tanpri al sou miamidade.gov/building/
contractor-inquiry-search.asp.

Siou rete nan Kondominyom

Si ou rete nan yon kondominyom, nan yon kominote prive

avek asosyasyon, oswa si kote w ap fé biznis lan sitiye nan yon
pwopriyete komesyal tankou yon depo oswa yon sant dacha, alos
ou dwe konnen sistém egou ki nan kominote prive w la ak/oswa
kote w ap fé biznis ou an. An patikilye, ou dwe konn ki kote, nan ki
kondisyon sistem egou asosyasyon mét kay oswa lye biznis ou an
responsab kenbe an ye, ak kijan li fonksyone. Se yon bon lide tou
pou fé yon lis moun pou kontakte/nimewo telefon enpotan ki gen
pouwe avek mentnans sistem egou an ANVAN gen yon ijans.

Fé Atansyon

Le yo soti yon Avetisman Dijans sou Inondasyon pou zon ou an,
pran prekosyon sekirite touswit:

Pa mache ni kondwi nan dlo k ap koule oswa nan ma dlo.
Obstak oswa danje ou pa we gen dwa donmaje machin
ou. Epitou, gen dwa gen dlo egou ki soti nan tiyo egou k ap
debode yo ki prezan nan dlo a.

Evite kab wot tansyon ak fil elektrik ki tonbe. Fil sa yo kapab
lakoz chok ak elektwokisyon.

Etenn kouran lakay ou . Sa dwe gen ladan kouran elektrik ak
bonm ak liy gaz pwopan yo.

Veye kote w ap mete pye ou nan zon kiinonde yo. Aksidan
glise ak tonbe se bagay ki rive souvan nan zon ki mouye, glise.

Fe atansyon a ti zannimo kondisyon inondasyon yo chase. Le
yo sou estres, zannimo gen dwa gen reyaksyon mode |é ou
deranje yo.

Fe atansyon a fwit gaz nan kay la. Pa fimen, ni limen balenn
oswa flanm dife, toutotan ou pa séten pa gen fwit; fe [é pase
nan zon femen yo si ou panse gen gaz la.

Tanpri al sou sit web Lakwa Wouj la nan
redcross.org/get-help/how-to-prepare-for-emergencies/types-
of-emergencies/flood.html. pou plis enfomasyon.

Pet Plizye Fwa
Yon pwopriyete a Pet Plizyeé Fwa (RL) se tout bilding ki
kapab gen asirans ke Pwogram Nasyonal Asirans Kont
Inondasyon (NFIP) te peye de oswa plis reklamasyon pou li
ki depase $1,000 nan yon peryod 10 ane siksesif, depi 1978.
Yon pwopriyete RL ka gen asirans NFIP oswa li ka pa gen
asirans NFIP aktyélman. Pou w jwenn plis enfomasyon
sou pwopriyete a plizyé pét, vizite sit enténét nou an nan
miamidade.gov/environment/repetitive-losses.asp.

Avetisman / siveyans move tan.

Sevis Nasyonal Meteyo a (National Weather Service)

ap siveye kondisyon meteyo lokal yo. Si li panse pwal

gen inondasyon pouteét lapli, Sévis la ap difize Avetisman
Inondasyon nan televizyon, radyo ak ajans transmisyon.
Avetisman sa yo fét pou mete ou okouran ak ede ou pare pou
inondasyon posib. Si gen yon Avétisman Dijans sou Inondasyon
ki soti, Sevis Nasyonal Meteyo a ap difize avetismansa a

gras a Sistem Alét ljans la (Emergency Alert System), ak nan
estasyon televizyon ak radyo. Pou plis enfomasyon al sou
miamidade.gov/fire/alerts-and-notifications.asp.

nondasyon I| an ajou. Pou I’edWl inodnasyon nan lari, Sevis Piblik" =
Dlo Lapli Konte'a nan pwosesis idantifye, klase pa lod priyorite
~ ak egzekite pwoje drenaj lokal nan tout Konte a. Nou ta renmen

“tande opinyon ou pou nou séten n ap satisfé bezwen ou yo, Tanpri
gade kesyon ki annapre yo epi rele Liy Telefonik Ed pou Plent

sou Inondasyonnou an (Flood Complaints Hotline) pou reponn
yo, ant8 & nan maten ak 5 & na apremldl depn nan lendi rive nan
vandredi, nan 305-372-6688."

. Nou ta renmen konnen:

Eske ou gen pwoblem inondasyon nan katye w lan oswa kote w
ap fe biznis lan? Si se sa, eéske ou mete Konte a okouran, epi si ou
te fe sa, eske ou te satisfe avek entévansyon an?

Eskq ou remake amelyorasyon nan egou Konte Miami-Dade ap fé
yo? Eske yo ede redwi inondasyon nan kominote lokal ou a?



